
 ದಿಃ 17.03.2026     ರಂದು ಸಾಕ್ಷಿಗೆ ಪ್ರಮಾಣ ವಚನ ಬೋಧಿಸಲಾಯಿತು.

ಸಾಕ್ಷಿಯ ಹೆಸರು    ಸರಸ್ವತಿ

ಗಂಡ/  ತಂದೆಯ ಹೆಸರು   ‍  ಈರಣ್ಣ ನಾಯಕ

ವಯಸ್ಸು  37 ವರ್ಷ

ಕೆಲಸ    ಖಾಸಗಿ ಕೆಲಸ

 ವಾಸಸ್ಧಳ  ಹುಣಸೂರು

    

   ಮುಖ್ಯ ವಿಚಾರಣೆ ಮಾನ್ಯ ಎ  .  ಪಿ  .  ಪಿ  .  ಯವರಿಂದ  :  

    1    ನೇ ಆರೋಪಿ ನನ್ನ ಗಂಡ. 2    ನೇ ಆರೋಪಿ ನನ್ನ ಅತ್ತೆ.  ಚಾಸಾ 2  ರಿಂದ 10 ಗೊತ್ತು.  ನಮ್ಮ

    ಹಾಗೂ ಆರೋಪಿತರ ನಡುವೆ ಬಾಯಿಮಾತಿನ ಜಗಳವಾಗಿದ್ದು,      ಈ ಬಗ್ಗೆ ನಾನು ಪೊಲೀಸರಿಗೆ ಮೌಖಿಕವಾಗಿ

ತಿಳಿಸಿದ್ದೇ.          ಆ ಸಮಯದಲ್ಲಿ ಪೊಲೀಸರು ಈಗ ತೋರಿಸುತ್ತಿರುವ ಎರಡು ಬರವಣಿಗೆಗಳ ಮೇಲೆ ನನ್ನ

 ಸಹಿಯನ್ನು ಪಡೆದಿರುತ್ತಾರೆ.         ಸಾಕ್ಷಿ ತನ್ನ ಸಹಿ ಇರುವ ಎರಡು ಬರವಣಿಗೆಗಳನ್ನು ನೋಡಿ ಗುರುತಿಸಿದ್ದು,

      ಅವುಗಳು ದೂರು ಮತ್ತು ಮಹಜರ್ ಆಗಿದ್ದು ಅವುಗಳನ್ನು ನಿಪಿ-1   ಮತ್ತು 2  ಎಂದು,   ಅದರ ಮೇಲಿರುವ

  ಸಾಕ್ಷಿಯ ಸಹಿಗಳನ್ನು 1(ಎ)   ಮತ್ತು 2(ಎ)   ಎಂದು ಗುರುತಿಸಲಾಯಿತು.  ನಿಪಿ-1   ಮತ್ತು 2  ರಲ್ಲಿ ಬರೆದಿರುವ

  ವಿಚಾರಗಳು ನನಗೆ ತಿಳಿದಿಲ್ಲ.      ನನ್ನ ಸಮಕ್ಷಮ ಯಾವುದೇ ಮಹಜರ್ ಕ್ರಮ ಕೈಗೊಂಡಿರುವುದಿಲ್ಲ. 

(       ಈ ಹಂತದಲ್ಲಿ ಸಾಕ್ಷಿಯನ್ನು ಪ್ರತಿಕೂಲ ಸಾಕ್ಷಿಯನ್ನಾಗಿ ಪರಿಗಣಿಸಿ ಸ.ಸ.ಅ.    ಪಾಟೀ ಸವಾಲು ಮಾಡಲು

 ಅನುಮತಿ ಕೋರಿರುತ್ತಾರೆ.  ಅನುಮತಿ ನೀಡಲಾಗಿದೆ.)

   ಪಾಟೀ ಸವಾಲು ಮಾನ್ಯ ಎ  .  ಪಿ  .   ಪಿ ರವರಿಂದಃ  

      12   ವರ್ಷಗಳ ಹಿಂದೆ 1    ನೇ ಆರೋಪಿರವರಿಗೆ     ನನ್ನನ್ನು ಮದುವೆ ಮಾಡಿಕೊಟ್ಟಿರುತ್ತಾರೆಂದರೆ ಸರಿ.

     ನಮಗೆ ಇಬ್ಬರು ಗಂಡು ಮಕ್ಕಳಿರುತ್ತಾರೆ ಎಂದರೆ ಸರಿ.      ನಾನು ಮದುವೆಯಾದ ನಂತರ ಆರೋಪಿತರು ನನಗೆ

         ಬಾಯಿಗೆ ಬಂದಂತೆ ಬೈಯ್ಯುತ್ತಾ ನನ್ನ ಮೇಲೆ ಇಲ್ಲಸಲ್ಲದ ಆರೋಪ ಮಾಡುತ್ತಿದ್ದರು ಎಂದರೆ ಸರಿಯಲ್ಲ.

2     ನೇ ಆರೋಪಿಯ ಮಾತನ್ನು ಕೇಳಿ 1        ನೇ ಆರೋಪಿ ಆಗಾಗ ನನಗೆ ಕೈಯಿಂದ ಹೊಡೆಯುತ್ತಿದ್ದರು ಎಂದರೆ



ಸರಿಯಲ್ಲ.  2           ನೇ ಆರೋಪಿ ನಾನು ಅವರ ಮನೆಗೆ ಬಂದ ನಂತರ ಅವರ ಮನೆಗೆ ದರಿದ್ರ ಬಂದಿರುತ್ತದೆ,

         ಎಲ್ಲಾದರೂ ಹೋಗಿ ಸಾಯಿ ಎಂದು ನನ್ನ ಮನಸ್ಸಿಗೆ ಚುಚ್ಚುವಂತೆ ಬೈಯ್ಯುತ್ತಿದ್ದರು ಎಂದರೆ ಸರಿಯಲ್ಲ.

        ಆರೋಪಿತರು ನನಗೆ ಮಾನಸಿಕ ಹಾಗೂ ದೈಹಿಕ ಹಿಂಸೆಯನ್ನು ನೀಡುತ್ತಿದ್ದರು ಎಂದರೆ ಸರಿಯಲ್ಲ.  ಈ

       ವಿಚಾರವನ್ನು ನಾನು ನನ್ನ ತಾಯಿ ಹಾಗೂ ಊರಿನ ಯಜಮಾನರಾದ ಚಾಸಾ3   ಮತ್ತು 4  ರವರಿಗೆ ತಿಳಿಸಿದ್ದೆ

 ಎಂದರೆ ಸರಿಯಲ್ಲ.      ಆಗ ಅವರು ಆರೋಪಿತರಿಗೆ ಬುದ್ಧಿವಾದ ಹೇಳಿದರು,    ಆದರೂ ಸಹ ಆರೋಪಿತರು

  ಸರಿಹೋಗಲಿಲ್ಲ ಎಂದರೆ ಸರಿಯಲ್ಲ.       ಆದುದರಿಂದ ನನ್ನ ಮನಸ್ಸಿಗೆ ತುಂಬಾ ಬೇಜಾರಾಗಿದ್ದು ನಾನು

     ಸಾಯುವುದೇ ಸರಿ ಎಂದು ತಿಳಿದುಕೊಂಡೆ ಎಂದರೆ ಸರಿಯಲ್ಲ.  ದಿಃ02.01.2022   ರಂದು ಮಧ್ಯಾಹ್ನ 2 ಗಂಟೆ

        ಸಮಯದಲ್ಲಿ ನಮ್ಮ ಮನೆಯಲ್ಲಿದ್ದ ಗಿಡಗಳಿಗೆ ಸಿಂಪಡಿಸುವ ಕ್ರಿಮಿನಾಶಕ ಔಷಧಿಯನ್ನು ಕುಡಿದು ಮನೆಯಲ್ಲಿ

  ಒದ್ದಾಡುತ್ತಿದ್ದೆ ಎಂದರೆ ಸರಿಯಲ್ಲ.    ನಂತರ ಆರೋಪಿ ಮತ್ತು ಚಾಸಾ2    ರವರು ಬಂದು ನನ್ನನ್ನು ಹುಣಸೂರಿನ

       ಸಾರ್ವಜನಿಕ ಆಸ್ಪತ್ರೆಗೆ ಕರೆದುಕೊಂಡು ಬಂದು ಚಿಕಿತ್ಸೆಯನ್ನು ಕೊಡಿಸಿದರು ಎಂದರೆ ಸರಿಯಲ್ಲ.   ಈಗ ಓದಿ

     ಹೇಳಿದಂತೆ ದೂರನ್ನು ನೀಡಿದ್ದೇನೆಂದರೆ ಸರಿಯಲ್ಲ. 

    ದಿಃ05.01.2022   ರಂದು ಬೆಳಿಗ್ಗೆ 10   ರಿಂದ 11    ಗಂಟೆ ಸಮಯದಲ್ಲಿ   ಪೊಲೀಸರು ಘಟನಾ ಸ್ಥಳಕ್ಕೆ

ಬಂದಿದ್ದು,   ಅಲ್ಲಿ ನಾನು ಹಾಜರಿದ್ದು,     ಘಟನಾ ಸ್ಥಳವನ್ನು ತೋರಿಸಿದ ಮೇರೆಗೆ ಚಾಸಾ-9  ಮತ್ತ‍ು 10 ರವರ

 ಸಮಕ್ಷಮ ನಿಪಿ-2  ‍  ರಂತೆ ಮಹಜರ್ ಕ್ರಮ ಕೈಗೊಂಡು, ನಿಪಿ-2      ಕ್ಕೆ ಅಲ್ಲಿಯೇ ನನ್ನ ಸಹಿ ಪಡೆದಿರುತ್ತಾರೆಂದರೆ

ಸರಿಯಲ್ಲ. 

         ಆರೋಪಿತರೊಂದಿಗೆ ರಾಜಿ ಮಾಡಿಕೊಂಡಿದ್ದೇವೆಂದರೆ ನಿಜ.     ಆ ಕಾರಣಕ್ಕಾಗಿ ಈ ದಿನ

    ಉದ್ದೇಶಪೂರ್ವಕವಾಗಿ ಸುಳ್ಳು ಸಾಕ್ಷ್ಯ ನುಡಿಯುತ್ತಿದ್ದೇನೆಂದರೆ ನಿಜವಲ್ಲ. 

   ಪಾಟೀಸವಾಲು ಆರೋಪಿತರ ಪರಃ  ‍   ಪಾಟೀಸವಾಲ‍ು ಇಲ್ಲ ಎಂದು ಹೇಳಿರುತ್ತಾರೆ. 

     ಮರುವಿಚಾರಣೆ ಇಲ್ಲ  .  

      ತೆರೆದ ನ್ಯಾಯಾಲಯದಲ್ಲಿ ನನ್ನ ಉಕ್ತ ಲೇಖನದಂತೆ ಬೆರಳಚ್ಚು ಮಾಡಲಾಯಿತು.

           ಓ ಹೇ ಕೇ ಸರಿ ಇದೆ.

                                        ‍   ಒಂದನೇ ಅಪರ ಸಿವಿಲ್ ಜಡ್ಜ್ ಮತ್ತು ಜೆ.ಎಂ.ಎಫ್.ಸಿ, 
                    ಹುಣಸೂರು.


